
 SEQ CHAPTER \h \r 1Hori Joesrefi Aparti foe Hoeroedoe
Tekst: Exodus 20:14. Joe no moesoe doe soetadoe.
Inleiding: Lobiwan, wantoe wiki na baka, lanti ben aksi dem kerki soema foe miti makandra foe si san wi kan doe foe jepi na ini da tori foe AIDS.  Dem sabi dati demsrefi no abi wan boen oplossing.  Di mi ben kom dja na ini 1986, AIDS net ben bigin.  Wi ben sabi 5 patienten da fosi jari - 3 foe dem ben komopo foe Haiti.  Now efoe mi sabi boen, wi abi ongeveer 2500 patienten nanga AIDS.  Fosi, a ben de soso dem homosexueel soema, dem drugs-verslaafd nanga wantoe soema foe presi pe da siki ben lai - leki na ini Haiti nanga Afrika.  Ma moro lati, a ben kom panja, so dati now a panja nanga da normaal man-vrouw relatie.  Meki wi loekoe fosi na wantoe sani abra geschiedenis, en dan san da woortoe foe Gado sori wi.

I. 
Geslacht siki ben de sinsi tem, en Gado ben gi wi waarskow agensi dem.  Wi bribi dati David srefi ben kisi so wan siki di a ben de nanga Batseba.

A. 
Wi abi minstes 20 - 30 difrenti sortoe siki disi pasa na ini man-vrouw tori

B. 
Dja wi ben abi problemen nanga droipi & syphilis

1. 
Dem kan gi joe problemen foe plasje, foe hori bere, en dem kan panja doro da heri skin te doro joe hersen srefi

2. 
Di dem ben meki penicillin, dem ben kom betre

3. 
Moro lati, droipi no de gevoelig gi penicillin moro, en now wi moesoe gebruiki moro tranga spoiti srefi

C. 
Dan wi ben abi sani leki chlamydia & herpes simplex

D. 
Dem de moro moeilijk foe abi wan kuur - en nownow herpes de zeer moeilijk foe abi wan permanent kuur

E. 
Now wi abi AIDS, disi ben kiri omeni miljoen soema

1. 
A de wan virus - disi wani taki, a de moeilijk foe kuur

2. 
A kan kibri na ini da skin wan aantal jari na ini som soema, disi taki dati da soema kan de besmettelijk alwasi hemsrefi no sabi efoe firi siki

3. 
A kan go foe man na man, man na oema, oema na pikin, enz.

4. 
Wi abi miljoenen wezen bikasi dem mama nanga tata dede kaba nanga AIDS, en som foe demsrefi abi da siki

5. 
Wi no wani taki foe wan kuur nownow - som leisi da dresi sa stop da siki so dati voorlopig joe no abi foe dede

F. 
Wi sabi dati a panja moro foeroe nanga sexueel omgang, alwasi a kan go doro broedoe en tra fasi toe.  Hoe moro soema joe abi kontakt, hoe moro bigi kans joe abi foe kisi da siki foe wan tra soema.  Daarom dem sex werksters (or werkers) nanga dem homosexueel soema abi wan hoge incidence bikasi dem abi foeroe kontakt

G. 
Condom no de 100% effectief foe tapoe da siki.  Dem kan saka da kans foe kisi hem pikinso, ma dem no de wan troe bescherming.  Pe soema poti nadruk tapoe condoom, da incidence of AIDS kren go doro.  Soso te joe verminder wakaman libi joe feni wan jepi.

II. 
A no de soso siki disi tjari problemen nanga jajo-libi

A. 
Da libi no de stabiel gi da man nanga da frow, foe ontwikkel wan boen relatie.  Dem no abi wan gevoel foe commitment nanga vertrouw

B. 
A de wan ramp gi dem pikin.  Gado ben meki pikin foe abi wan tata nanga wan mama fanowdoe.  A no de foe wan mama nanga wan omoe disi de ideel...  Na ini ala sortoe kondre, wi feni dati dem pikin disi doe moro boen abi wan ma nanga wan pa na oso

C. 
Gado keur af ala sexueel relatie boiti wan man nanga hem egi frow

1. 
Gado ben gi toestemming na ini da owroe testamenti foe wan man foe abi moro leki wan frow, ma alatem a ben tjari trobi na ini da famiri.  Wan boen voorbeeld de da situatie foe David, da beste kownoe foe Israel

a. 
Amnon verkracht hem egi sisa

b. 
Absalom, hem brada, kiri Amnon

c. 
Absalom proberi foe kiri hem egi tata en teki da kondre abra

d. 
Adonja proberi foe wini Salomo toe leisi, en te foe kaba, Salomo ben abi foe kiri hem

2. 
Joram, da boi foe Josafat, ben kiri ala dem brada foe hem foe tan leki kownoe

3. 
Leviticus sori dati Gado keur af

a. 
Iniwan krosibei famiri te leki omoe, tanta, sisa, brada, enz.

b. 
Iniwan man nanga man efoe oema nanga oema

c. 
Iniwan relatie foe libisoema nanga meti

III. 
I Kor. 3:16. Oen no sabi dati oen de da tempel foe Gado, en dati da Jeje foe Gado de libi na oen ini?  17. Efoe iniwan soema pori da tempel foe Gado, Gado sa figi hem poeroe; bikasi da tempel foe Gado de santa, en oen de da tempel dati.

A. 
Dem kari wi santawan bikasi Gado libi na wi ini

1. 
Da Santa Jeje

2. 
Da Jeje foe MASRA

3. 
Da Jeje foe Kristus

B. 
San Gado ben doe nanga da tempel disi A ben taki A sa poti Hem ai na hem tapoe foe teego na ini Israel di dem ben doe afgodrei & pori hem... Gado ben figi hem poeroe doro Nebuchadnessar

C. 
I Kor. 6:15. Oen no sabi dati oen skin de dem pisi foe Kristus? Dan mi sa teki dem pisi foe Kristus, en meki dem tron pisi foe wan hoeroe-oema? Gado moe kibri mi!  16. San? Oen no sabi dati da soema disi kom wan nanga wan hoeroe-oema de wan skin nanga hem? Bikasi A ben taki: Dem toe sa de wan skin.  17. Ma da soema disi de wan nanga Masra de wan jeje.  18. Lowe go kibri gi hoeroedoe! Ibri sondoe dati wan soema de doe de na dorosei foe hem skin; ma da soema disi hoeroe doe sondoe agensi hem egi skin.  19. San? Oen no sabi dati oen skin de da tempel foe da Santa Jeje disi de na oen ini, disi oen abi foe Gado, en oen no de foe oensrefi?  20. Bikasi A ben pai wan prijs foe oen kaba; foe dat'ede gi Gado glori ini oen skin, en ini oen jeje, disi de foe Gado.
IV. 

Now san na ini bijzonder wi moesoe doe?
A. 

Wi moesoe hori wisrefi krin en santa na ini wi skin - wan man foe wan oema
1. 

Exodus 20:14. Joe no moesoe doe soetadoe.
2. 

Disi ben de so belangrijk dati Gado ben verkisi hem leki wan foe dem 10 basis sani na ini wi libi!
3. 

Di A ben meki man nanga frow, A ben sori da tori disi: Genesis 2:24. Foe dat'ede wan man sa libi hem tata nanga hem mama, en a sa hanga nanga hem wefi, en dem toe sa de wan skin. 25. En ala toe foe dem ben de nanga soso skin, da man nanga hem wefi, en dem no ben firi sjem. 
a. 

Wan man nanga wan oema
b. 

A ben taki dati dem no moesoe abi sex nanga iniwan trawan na heri grontapoe
B. 

Gado ben poti sexueel immoraliteit leki wan foe dem top sondoe foe da skin:
1. 

Romeini 1:24. Foe dat'ede Gado ben gi dem abra toe na da fisti fasi foe dem lostoe disi komopo foe dem egi hati, foe gi sjem na dem egi skin na mindri foe demsrefi; 25. Disi ben kenki da waarheid foe Gado tron wan lei, en dem ben aanbegi en dini da sani disi ben meki kaba moro leki da Soema disi ben meki hem, disi de blesi foe teego.  Amen. 26. Foe dat'ede Gado ben gi dem abra na dem takroe lostoe; bikasi dem oema foe dem srefi ben kenki da fasi Gado ben meki dem foe teki wan fasi disi wroko agensi dati. 27. So srefi dem mansoema no ben wroko moro nanga dem oema leki fa a de fiti, en dem ben bron na ini dem lostoe wan mansoema gi trawan; en mansoema nanga mansoema ben wroko na wan fasi disi no de fiti, en dem kisi baka na ini demsrefi da paiman disi de fiti foe dem takroedoe. 28. So leki dem no ben wani hori Gado na ini dem koni, Gado ben gi dem abra na wan pori prakseri, foe doe dem sani disi no de fiti. ...32. Dem sabi da kroetoe foe Gado, en dati dem soema disi doe dem sani disi de waarti foe dede; tokoe dem go doro nanga dem sani, en dem abi prisiri te tra soema doe dem toe.
2. 

I Kor. 5:9. Mi ben skrifi oen na ini wan brifi kaba foe no moksi oensrefi nanga hoeroe-soema;  10. Ma tokoe no foe taki foe dem hoeroe-soema foe disi grontapoe, efoe dem soema nanga bigi-ai, efoe dem foefoeroeman efoe dem afgodrei soema; bikasi dan oen moesoe komopo foe grontapoe srefi.  11. Ma now mi ben skrifi gi oen no foe hori oensrefi nanga wan soema disi kari hemsrefi wan brada, efoe a de wan hoeroeman efoe wan bigi-ai soema efoe wan afgodrei soema efoe wan dreigiman efoe wan droengoeman efoe wan foefoeroeman; nanga dem sortoe soema disi, oen no moe njan makandra nanga dem srefi.
V. 

Gado pramisi foe teki revensi tapoe soema disi no wani jere da tori foe soeta:
A. 

Hebreeen 13:4 Foe go trow abi boen nem gi ala soema, en da trow-bedi no de pori; ma Gado sa kroetoe dem hoeroe-soema nanga dem soeta-soema.
B. 

Gado srefi sa tjari da tori kom na krin, leki fa a ben doe so nanga David & Batseba.  Foe taki leti, Batseba ben krini hemsrefi foe hem moen-siki, en so wan tijd joe no sa verwakti wan frow foe kom zwanger, ma a ben doe so.  En moro fara, a gersi dati David srefi ben kisi geslacht-siki: Psalm 38:4. Mi skin no de gesontoe bikasi foe Joe hatibron; mi bonjo no de gesontoe bikasi foe mi sondoe.  5. Bikasi mi takroedoe ben go moro hei leki mi hede; dem de leki wan hebi disi mi no man tjari.  6. Mi soro de tingi en pori bikasi mi ben doe dom sani.  7. Mi broko hede, mi boigi toemoesi na ondro; da heri dei langa mi de na ini low.  8. Bikasi mi inisei de foeroe nanga wan takroe siki; mi meti no de gesontoe....12. Mi lobiwan nanga mi mati tanapoe farawe foe mi soro, en mi famiri tanapoe farawe toe....14. Ma mi ben de leki wan dofoe soema, en mi no ben jere; en mi ben de leki wan stom man disi no ben opo hem mofo.  15. Na so, mi ben de wan man disi no ben jere, en no wan vermane ben de na ini mi mofo.
VI. 

San wi moesoe doe?
A. 

Wi moesoe hori wisrefi krin: Wi moesoe meki wan besroiti dati wi sa hori wisrefi krin alwasi san dem trawan doe
1. 

Dem mati
2. 

Dem vriend/vrienden
B. 
Wi moesoe loekoe boen abra san wi si nanga wi ai:

1. 
Job taki: Job 31:1 Mi ben meki wan akkorderi nanga mi ai; foe san'ede mi moesoe loekoe na wan wendje?  Disi David no ben doe

2. 
Paulus taki: Fil. 4:8. Moro fara, brada, ibri sani disi de troe, ibri sani disi de boen, ibri sani disi de leti, ibri sani disi de krin, ibri sani disi de lobi-fasi, ibri sani disi komopo foe boen taki: efoe iniwan sani de boen, en efoe iniwan sani verdini prijse, poti prakseri na tapoe dem sani disi.
3. 
Jezus srefi taki: Mt. 5:27. Oen ben jere dem owroe tem soema ben taki: Joe no moesoe soeta;  28. Ma Mi taki gi oen taki: Da soema disi loekoe na wan oema nanga lostoe ben soeta nanga hem kaba na ini hem hati.  29. En efoe joe leti ai meki joe doe sondoe, diki hem poeroe, en trowe hem; bikasi a de moro boen efoe wan pisi foe joe skin sa pori, leki foe dem sa trowe joe heri skin na ini hel.  30. En efoe joe leti anoe meki joe doe sondoe, koti hem poeroe en trowe hem; bikasi a de moro boen efoe wan pisi foe joe skin sa pori, leki dem sa trowe joe heri skin na ini hel.
4. 
San disi wani taki abra:

a. 
Advertentie

b. 
Film, TV

c. 
Bepaalde singi

C. 
David & Batseba

1. 
4 pikin ben dede

2. 
Hem egi bigi boi ben doe incest

3. 
Absalom ben didon nanga hem egi pa frow

4. 
Trobi ben go dorodoro na ini hem famiri

VII. 
Wi no moesoe tai wisrefi nanga ongelovige - ongelijk span: II Kor. 6:14. No tai oensrefi makandra nanga soema disi no de bribi; bikasi sortoe gemeenschap dem regtvaardiki soema abi nanga dem soema disi no de regtvaardiki? En sortoe wroko leti abi nanga doengroe?  15. En sortoe akkorderi Kristus abi nanga Belial? En sortoe pisi wroko wan bribisoema abi nanga wan soema disi no de bribi?  16. En sortoe akkorderi da tempel foe Gado abi nanga dem popki? Bikasi oen de da tempel foe da libilibi Gado. So leki Gado de taki: Mi sa libi na dem ini, en Mi sa waka na dem mindri, en Mi sa de dem Gado, en dem sa de Mi pipel.  17. Foe dat'ede, komopo na dem mindri, en tan aparti: so Masra de taki: En no meri da doti sani, en Mi sa teki oen;  18. En Mi sa de wan Tata gi oen, en oen sa de manpikin nanga oemapikin foe Mi: so Masra Almakti de taki.
A. 

Gado no ben man blesi Israel bikasi a ben moksi nanga dem heiden
1. 

En fa Gado sa blesi wi efoe wi doe da srefi
B. 

Lobiwan, Gado ben strafoe dem owroe tem soema disi ben broko da wet disi:  Josafat ben tai hem bigi boi nanga Atalja, da ongelovige meijse foe Achab & Izebel
1. 
Hem boi ben kiri ala hem brada

2. 
Di hem granpikin ben dede leki kownoe, Atalja ben kiri ala hem granpikin foe tron koningin, ma dem ben kibri Joas 

VIII. 
Lobiwan, wi abi foeroe feanti na ini da tori disi:

A. 
Wi abi wi egi skin natuur: Gal. 5:19. Now dem wroko foe da skin sori demsrefi krin taki: soetadoe, hoeroedoe, fisti-fasi, takroe lostoe, .....

B. 
Wi abi grontapoe nanga grontapoe fasi: Loekoe na dem advertentie, dem film, dem singi, TV, enz.

C. 
Wi abi didibri srefi, nanga ala dem takroe jeje...  A no de so-maar dati foeroe afgodrei moksi nanga sexueel immoraliteit.  So wan fasi dem takroe jeje kan panja te dem soema kom wan skin

IX. 
Lobiwan, wi frigiti Gado de santa, en ook toe wi no abi frede foe Gado!

A. 
Hebreeen 10:26. Bikasi efoe wi doe sondoe foe ekspresi, di wi ben kisi da sabi foe da waarheid kaba, dan no wan ofrandi libi moro gi wi sondoe,  27. Ma nanga frede wi kan loekoe foe da kroetoe nanga da faja hatibron disi sa njan dem feanti.  28. Da soema disi ben veragti da wet foe Mozes ben moesoe dede sondro sari-hati nanga da woortoe foe toe efoe drie getuigi;  29. Dan hoe moro ogri strafoe oen denki de fiti gi da soema disi ben trapoe da Manpikin foe Gado na ondro foetoe, en disi ben loekoe na da broedoe foe da akkorderi disi ben meki hem kom santa leki wan soso sani, en disi ben veragti da Jeje foe gnade?  30. Bikasi wi sabi Hem disi ben taki kaba taki: Revensi de foe Mi; Mi sa pai baka: so Masra de taki. En ete wan leisi A taki: Masra sa kroetoe Hem pipel.  31. A de wan skreki sani foe fadon na ini da anoe foe da libilibi Gado.
B. 
Romeini 3:10. So leki a de skrifi taki: No wan soema de regtvaardiki, no wan srefi.11. No wan soema de disi abi froestan; no wan soema de disi de soekoe Gado.12. Dem alamala ben komopo libi da pasi; dem alamala no de waarti noti; no wan soema de doe boen, no wan srefi..... No wan frede foe Gado de na fesi foe dem ai.19. Now wi sabi dati dem sani disi da wet de taki, a de taki gi dem soema disi de na ondro da wet; foe ibri mofo sa tapoe, en heri grontapoe sa verdini strafoe na fesi foe Gado.
X. 
Tide da opdrakti de gi wi toe

A. 
Te joe no wani arki, so meni sani kan miti joe

B. 
Joe kan kisi ala sortoe geslacht siki - minstes 20 de now, te leki herpes disi kan tan joe heri libi langa sondro genezing, en AIDS, disi kan kiri joe, joe frow & pikin

C. 
Joe kan abi prati libi, en da man fika joe baka wan pisi tem bikasi a no frede

D. 
Joe no abi da steun joe abi fanowdoe na ini da oso foe kweki dem pikin na wan juisti fasi

XI. 
Ma Jezus Kristus ben kom foe gi wi da wini dati.  Lukas 7:37. En loekoe, wan oema foe da foto, wan sondoe soema, ben kom di a ben sabi dati Jezus ben sidon foe njan na da Fariseeman oso, en a ben tjari wan albasten batra foeroe nanga switi smeri sani kom,  38. En a ben tanapoe na Hem foetoesei, en a ben krei, en a ben wasi Hem foetoe nanga hem watra-ai en a ben drei dem nanga hem hede wiwiri, en a ben salfoe dem nanga da switi smeri sani.  39. Now di da Fariseeman disi ben aksi Hem foe kom ben si disi, a ben taki nanga hemsrefi taki: Da man disi, efoe A ben de wan troe profeti, A ben sa sabi sortoe oema meri Hem, dati a de wan sondoe oema.  40. En Jezus ben piki hem taki: Simon, mi abi wan sani foe taki gi joe. En a ben piki; Masra, taigi mi dan.  41. Wan leniman ben leni moni gi toe soema; wan soema ben moesoe pai feifi hondro pisi moni, en da trawan, feifi tenti pisi.  42. En di dem ala toe no ben kan pai noti, a ben gi ala toe foe dem pardon. Taigi mi now; sortoe soema foe dem toe sa lobi hem moro?  43. Simon ben piki Hem taki: Mi prakseri, da soema disi ben kisi pardon foe da moro bigi paiman. En A ben piki hem taki: Joe ben koti kroetoe leti.  44. En A ben drai go na da oema, en A ben taki gi Simon taki: Joe si da oema disi? Mi ben kom na ini joe oso, ma joe no ben gi mi watra foe wasi Mi foetoe, ma a ben wasi dem nanga hem watra-ai, en a ben drei dem nanga hem hede wiwiri.   45. Joe no ben bosi Mi; ma da oema disi no ben tapoe foe bosi Mi foetoe sinsi Mi kom na ini joe oso.  46. Joe no ben salfoe Mi hede nanga olie; ma da oema disi ben salfoe Mi foetoe nanga switi smeri sani.  47. Foe dat'ede Mi taki gi joe taki: A kisi pardon foe hem sondoe, alwasi fa dem de foeroe, bikasi a ben sori bigi lobi; ma da soema disi de kisi pardon foe pikinso nomo, da soema dati lobi pikinso nomo.  48. En A ben taki gi hem taki: Joe ben kisi pardon foe joe sondoe.  49. Dem soema disi ben sidon foe njan nanga Hem ben aksi demsrefi taki: Soema na disi, di A kan gi pardon foe sondoe toe?  50. En A ben taki gi da oema taki: Joe bribi ben verloesoe joe; go na ini vrede.
A. 
Lobiwan, Jezus ben kom foe gi wi da wini, en foe gi wi pardon te wi naki foetoe fadon.  Ma wi abi frantwoortoe foe poti hem na ini wi libi.

B. 
Wi sa abi wan moro switi libi nanga wi frow efoe wi masra te wi hori wisrefi krin

C. 
Wi no abi foe broko hede dati wan prati sa kom, efoe da man sa teki ete wan oema

D. 
Da libi nanga dem pikin sa de moro boen, en wi kan leri dem foe gi jesi na dem bigiwan, bikasi demsrefi bigiwan de foe wroko nanga dem

XII. 
Wi leki gemeente abi wan frantwoortoe

A. 
Foe leri joe da waarheid

B. 
Foe gebruiki kerki tucht foe jepi opo joe ai, en foe trawan sa frede, en foe hori da santa oso foe Gado na wan krin fasi

C. 
Foe sori wi dati Jezus Kristus wawan kan gi wi da totaal overwinning foe da sondoe disi, ma na ini Kristus wi kan doe alasani

D. 
Foe sori dem bigiwan so srefi dati dem abi wan frantwoortoe foe hori ai boen boen tapoe dem pikin

XIII. 
Meki wi aksi joe wantoe vragen:

A. 
Joe ben meki wan besroiti nanga Gado foe hori joe skin krin. 

1. 
Efoe joe no ben fadon, begi Gado foe kibri joe na dem dei na fesi 

B. 
Efoe joe ben fadon wan leisi, joe kan meki wan besroiti dati bigin foe tide, mi sa doe so: Membre san Jezus ben taki na da frow disi dem ben kisi na ini soeta.  Johannes 8:10. Di Jezus ben opo Hemsrefi, en A no ben si no wan soema boiti da oema wawan, A ben taki gi hem taki: Oema, pe dem soema de disi ben klagi joe? No wan soema ben kroetoe joe?  11. En A ben piki taki: No wan soema, Masra. En Jezus ben taki gi hem taki: Mi no sa kroetoe joe toe; go, en no doe sondoe moro.
C. 
Joe ben meki wan besroiti foe controleer joe ai nanga joe prakseri

1. 
Pe joe go, san joe si & arki, enz.

D. 
Fa foe dem krosi disi joe weri?

E. 
Ouders, joe hori toezicht tapoe joe pikin?

1. 
Joe taki nanga dem?

2. 
Joe sabi pe dem go en san dem doe?

3. 
Joesrefi seti wan boen voorbeeld?

F. 
Lobiwan, meki wi no loekoe doro da finga moro, efoe lasi hati, ma meki wi kom na Jezus leki individueel nanga da gemeente toe, en wi sa feni da wini wi abi fanowdoe...


